                                      
    ԱՄՓՈՓԱԹԵՐԹ


	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Կատարված փոփոխությունները

	
	
	

	Ֆինանսների նախարարություն




	Առաջարկվել է․
1. Նախագծի 3-րդ կետի 1-ին ենթակետով նախատեսվում է Արագածոտնի մարզի Ապարան համայնքի Նիգավան բնակավայրի «Խմելու ջրագծի կառուցում /6կմ/» ծրագրի իրականացման նպատակով կնքված պայմանագրում կատարել փոփոխություն պայմանագրային գնի սահմաններում, պայմանագրով նախատեսված աշխատանքների կատարման ժամկետի լրանալուց հետո, կիրառելով պայմանագրով սահմանված տույժերը, այնինչ, ըստ Նախագծին կից հիմնավորման՝ հիշյալ աշխատանքների ավարտական փուլում կատարվելու է ծավալային փոփոխություն:
Նշվածով պայմանավորված՝ անհրաժեշտ է հստակեցնել վերոհիշյալ ենթակետով նախատեսվող փոփոխությունը:
2. Նախագծով նախատեսվում է լրացուցիչ աշխատանքներ ձեռք բերելու նպատակով 1,5 մլն. դրամ հատկացնել Շենիկ համայնքի «Մայր ջրանցքից ոռոգման ցանցի կառուցում» ծրագրի համար, սակայն Նախագծին կից հիմնավորման համաձայն՝ հատկացումների հաշվարկը կատարվել է մոտավոր և անհրաժեշտ վերջնական գումարը հստակեցվելու է համայնքի կողմից փոփոխված նախագծանախահաշվային փաստաթղթերի ներկայացնելուց հետո: Այնինչ, Գնումների մասին ՀՀ օրենքի 15-րդ հոդվածի 4-րդ մասի համաձայն շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: 
3. Ներկայացված չեն «Մեղրի քաղաքի մաքրման կայանի կառուցում և հնի ապամոնտաժում» և «Ագարակ քաղաքի գոյություն ունեցող ջրի մաքրման հիմնանորոգում, լրացուցիչ նոր կայանի կառուցում» օբյեկտների ֆինանսական գնահատականների բաղադրիչ հանդիսացող ինժեներաերկրաբանական հետազոտությունների արժեքի՝ 1,500.0 հազար դրամի հաշվարկային հիմնավորումները: 
4. Նախագծի վերաբերյալ ՀՀ ֆինանսների նախարարությունն իր առաջարկությունները ներկայացրել է ՀՀ տարածքային կառավարման և ենթակառուցվածքների նախարարություն 29.04.2020թ. N 01/8-4/6290-2020 գրությամբ, որի արդյունքում լրամշակվել է և ի հայտ են եկել նոր խմբագրական բնույթի թերություններ: Մասնավորապես.
ա) Նախագծի N 2 հավելվածով լրացումներ և փոփոխություններ են կատարվում ինչպես ՀՀ կառավարության 19.09.2019թ-ի N 1254-Ն որոշման N 7, այնպես էլ ՀՀ կառավարության 24.12.2019թ-ի N 1899-Ն որոշման N 6 հավելվածներում: Ուստի առաջարկում ենք Նախագծի N 2 հավելվածով ներկայացված օբյեկտների լրացումները և փոփոխությունները Նախագծում արտացոլել առանձին հավելվածներով՝ ՀՀ կառավարության վերը նշված որոշումների հավելվածների ձևաչափերին համապատասխան: Նշվածով պայմանավորված խմբագրել Նախագծի վերնագիրը և տեքստը:
բ) Առաջարկում ենք ճշգրտել Նախագծի N 2 հավելվածի (8,293.5) հազար դրամ ֆինանսական ցուցանիշի օբյեկտի անվանումը (հավանաբար՝ Տաթև համայնք, Շինուհայր բնակավայր, «Շինուհայր բնակավայրի ջրամատակարարման համակարգի վերակառուցում և քլորակայանի կառուցում»):
գ) Նախագծի N 2 հավելվածում ընդգրկված են նաև այնպիսի օբյեկտներ, որոնց գծով ֆինանսական ցուցանիշների նվազեցումները ներկայացված են ամբողջ ծավալով (կամ՝ կատարվող աշխատանքների ծավալով պայմանավորված նախագծանախահաշվային փաստաթղթերի ձեռքբերման արժեքներում կատարվել են ճշգրտումներ): Հետևաբար առաջարկում ենք համապատասխան նվազեցումեր կատարել նաև ՀՀ կառավարության 24.12.2019թ-ի N 1899-Ն որոշման N 6 հավելվածում՝ նախագծանախահաշվային փաստաթղթերի փորձաքննությունների համար նախատեսված միջոցներից:
դ) Նախագծի N 2 հավելվածում «Ագարակ քաղաքի գոյություն ունեցող ջրի մաքրման հիմնանորոգում, լրացուցիչ նոր կայանի կառուցում» օբյեկտի անվանման «ջրի մաքրման հիմնանորոգում» բառերը առաջարկում ենք փոխարինել «ջրի մաքրման կայանի հիմնանորոգում» բառերով:
ե) Միաժամանակ առաջարկում ենք Նախագծի 3-րդ կետում … հիմնադրամի գործադիր տնօրենին. բառերի փոխարեն նշել … հիմնադրամին.:

